
ૐઅષ્ટાદશૈરસિગદાદિયુતૈર્ભુજૈર્યા
ત્રાતું સમસ્તભુવનાનિ વિપદ્ભયેભ્યઃ ।
જાગર્ત્યશેષજનદુઃખહરા પરા સા
શ્રીશારિકા દિશતુમઙ્ગલસન્તતિં   નઃ॥ ૧॥
ઉદ્યત્સહસ્રરવિભાસ્કરદીપ્તિદીપ્તાં
સિંહાસનાં   શશિકલાભરણાં ત્રિનેત્રામ્ ।
યાં ચિન્તયન્તિ બહુભક્તિરસાર્દ્રચિત્તાઃ
શ્રીશારિકા દિશતુમઙ્ગલસન્તતિં   નઃ॥ ૨॥
યત્પાદયોઃ સકૃદપીહ કૃતાર્ચનો ના
ભક્ત્યાન્વિતો હ્યનુભવત્યમરપ્રભુત્વમ્ ।
શ્રીરાજરાજસખિસૌખ્યનિવાસભૂમિઃ
શ્રીશારિકા દિશતુમઙ્ગલસન્તતિં   નઃ॥ ૩॥
સૌદામનીપ્રમદમત્તગજેન્દ્ર કર્ણ-
સ્થિત્યા સમાપિ ભજતે સ્થિરતાં વિભૂતિઃ ।
યત્પાદપઙ્કજયુગાશ્રયણાત્સદા સા
શ્રીશારિકા દિશતુમઙ્ગલસન્તતિં   નઃ॥ ૪॥
યત્કીર્તનશ્રવણસમ્મનનોત્થપુણ્યં
શક્નોતિ નો ગણયિતું બહુધાપ્યનન્તઃ ।
સાઽશેષરોગદલનાય ધૃતૌષધીશા
શ્રીશારિકા દિશતુમઙ્ગલસન્તતિં   નઃ॥ ૫॥
શ્રીમાતૃકાભિરુપસેવિતપાદધૂલ્યા
પ્રદ્યુમ્ન પીઠસમવસ્થિતયા યયેશ્યા ।
કશ્મીરદેશજનતા પરિપાલ્યતે સા
શ્રીશારિકા દિશતુમઙ્ગલસન્તતિં   નઃ॥ ૬॥

યસ્યાઃ પ્રદક્ષિણપરિક્રમણાત્સુભક્ત્યા
પાપોઽપ્યલઙ્ઘ્યભવસાગરપારમેતિ  ।
સા શોકમોહપરિતાપવિપત્તિહર્ત્રી
શ્રીશારિકા દિશતુમઙ્ગલસન્તતિં   નઃ॥ ૭॥
મૂલાલવાલમણિપુરકનાભિપદ્મ-
હૃત્કણ્ઠશિષ્ટિમતિવાહ્ય કરન્ધ્રમેત્ય ।
યા મોદતે સહ શિવેન સહસ્રપત્રે
શ્રીશારિકા દિશતુમઙ્ગલસન્તતિં   નઃ॥ ૮॥
યસ્યા અનાહતનિનાદસુધારસેન-
સ્નાતઃ પરાત્પરસુખાનુભવાત્પ્રહૃષ્ટઃ॥
જીવંશ્ચ મુક્ત ઇવ ભાતિ નરોત્તમઃ સા
શ્રીશારિકા દિશતુમઙ્ગલસન્તતિં   નઃ॥ ૯॥
યદ્દેહસઙ્ગતિરસેન  સુધાપર્રાર્ધ-
ધિક્કારકેણ વિષધારણશક્તિયુક્તઃ ।
શ્રીનીલકણ્ઠ ઇતિ કીર્તિમવાપ   શમ્ભુઃ
શ્રીશારિકા દિશતુમઙ્ગલસન્તતિં   નઃ॥ ૧૦॥
અમે સુરેશિ યોગીન્દ્રામૃતપાયનતત્પરે ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૧॥
કામે કામિતકામાનાં પૂરણે પૂર્ણતાપ્રદે ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૨॥
ચાર્વઙ્ગિ  કોટિકન્દર્પલાવણ્યે વિશ્વમોહિનિ ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૩॥
ટઙ્કધારિણિ શત્રૂણાં તિલશો દેહખણ્ડિનિ ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૪॥
તારે નિસર્ગગમ્ભીરભવસાગરતારિણિ ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૫॥
પાર્વતિ ત્રિજગન્માતર્હિમવદ્વંશપાવને   ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૬॥

યક્ષિણીષ્ટાષ્ટસિદ્ધીનાં દાયિની દેવપૂજિતે ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૭॥
સત્ત્વાદિશબલેઽનન્તબ્રહ્માણ્ડજનનીશ્વરિ ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૮॥
કલાનિધિકલાકાન્તકિરીટકુણ્ડલોજ્જ્વલે ।
શ્રીશારિકે નમસ્તેઽસ્તુ પાહિ માં શરણાગતમ્॥ ૧૯॥
ઇતિ શ્રીશારિકાસ્તોત્રં સમાપ્તમ્ ।

Encoded and proofread by Manoj Sethuraman

Shri Sharika Stotram 3

pdf was typeset on August 31, 2024

Please send corrections to sanskrit@cheerful.com

shArikAstotram3.pdf 3


	Document Information
	Document Text
	Document Credits

